
C) sredstva za naprijed navedene stavke će se usmjeravati 

prema prilivu sredstava 
D) Za usmjeravanje sredstava iz tačke B zadužuje se općinski 

načelnik 

Broj 01-04-1578 
22. juna 2020. godine 

Zamjenica predsjedavajuće 
Općinskog vijeća Trnovo 

Branka Kenjić, s. r. 
 

Na osnovu člana 29. Zakona o lokalnoj samoupravi - 
Prečišćen tekst ("Službene novine Kantona Sarajevo", broj 
22/00) i člana 24. Statuta Općine Trnovo ("Službene novine 
Kantona Sarajevo", broj 12/08), Općinsko vijeće Trnovo, na 23. 
sjednici održanoj dana 20.06.2020. godine, donijelo je 

ODLUKU 
O IZMJENAMA I DOPUNAMA POSLOVNIKA O RADU 

OPĆINSKOG VIJEĆA TRNOVO 

Član 1. 
U Poslovniku o radu Općinskog vijeća Trnovo ("Službene 

novine Kantona Sarajevo", broj 12/08 i 36/08) u članu 51, u 
stavu 3. dodaje se nova rečenica: "Materijali se mogu 
dostavljati elektronskim putem ili objavom na Web stranici 
Općine" 

Iza stava 3. dodaju se stavovi 4., 5. i 6. koji glase: 
"Izuzetno od odredaba stavova 1-3. ovog člana, u hitnim i 

opravdanim slučajevima, Predsjedavajući Općinskog vijeća u 
dogovoru sa općinskim načelnikom i kolegijem općinskog 
vijeća, može odlučiti da se sjednica sazove i održi elektronskim 
ili telefonskim putem, s tim da se glasanje vrši putem telefona 
(SMS porukom, viber i sl.) ili elektronskom poštom. Rezultate 
glasanja utvrđuje Predsjedavajući Općinskog vijeća" 

"U slučajevima održavanja sjednice na način propisan u 
stavu 4. ovog člana, poziv za sjednicu sa prijedlogom dnevnog 
reda i materijalima se, pored obavještavanja putem telefona 

(poziv, SMS poruka, viber i sl.), dostavljaju putem faxa i 
elektronskom poštom ukoliko je to moguće." 

"Odredbe prethodnih stavova ovog člana na odgovarajući 
način mogu se primijeniti na sazivanje, rad i odlučivanje 
Kolegija i radnih tijela Općinskog vijeća Trnovo. 

Član 2. 
Ova odluka stupa na snagu danom objave na oglasnoj 

ploči Općine Trnovo a naknadno će se objaviti u "Službenim 
novinama Kantona Sarajevo". 

Broj 01-02-1584/20 
22. juna 2020. godine 

Trnovo 

Zamjenica predsjedavajuće 
Općinskog vijeća Trnovo 

Branka Kenjić, s. r. 
 

Odluka objavljena na oglasnoj ploči Općine Trnovo dana 
22.06.2020. godine 

Na osnovu člana 13. Zakona o principima lokalne 
samouprave u FBiH ("Službene novine Federacije BiH", br. 
49/06 i 51/09) i člana 24. i 117. Statuta Općine Trnovo 
("Službene novine Kantona Sarajevo", broj 12/08), Općinsko 
Vijeće Trnovo, na 23. redovnoj sjednici održanoj 20.6.2020. 
godine, donosi 

ODLUKU 
O OSLOBAĐANJU OD PLAĆANJA ZAKUPNINE ZA 

KORIŠTENJE TIPSKIH KIOSKA ZA MJESECE MART I 
APRIL 2020. GODINE 

Član 1. 
Zbog proglašenja stanja nesreće uzrokovane 

koronavirusom (COVID-19) oslobađaju se obaveze plaćanja 
zakupnine zakupci koji imaju zaključene ugovore o zakupu 
tipskih kioska na lokalitetu Babin Do, Bjelašnica, a obavezni su 
istu plaćati shodno članu 10. Odluke o načinu i uvjetima 
dodjele u zakup tipskih kioska na području općine Trnovo broj 
01-02- 3662/17 od 28.11.2017. godine i izmjene iste broj 01-
02-3776/18 od 27.11.2018. godine. 

Član 2. 
Oslobađanje od plaćanja zakupnine za tipske kioske 

odnosi se na period od 1.3.2020. do 30.4.2020. godine, uz 
mogućnost produženja koje zavisi od epidemiološke situacije 
na području Kantona Sarajevo. 

Član 3. 
Ova odluka stupa na snagu danom objave na oglasnoj 

ploči Općine Trnovo, a naknadno će se objaviti u "Službenim 
novinama Kantona Sarajevo.. 

Broj 01-04-1580/20 
20. juna 2020. godine 

Trnovo 

Zamjenica predsjedavajuće 
Općinskog vijeća Trnovo 

Branka Kenjić, s. r. 
 

Odluka objavljena na oglasnoj ploči Općine Trnovo dana 
22.06.2020. godine 

Na osnovu člana 13. stav 2. alineja 4. i 36. Zakona o 
principima lokalne samouprave u Federaciji Bosne i 
Hercegovine ("Službene novine Federacije BiH", br. 49/06 i 
51/09), i člana 24. stav 1. tačka 9. i 117. Statuta Općine Trnovo 
("Službene novine Kantona Sarajevo", broj 12/08), te cijeneći 
da je Vlada Kantona Sarajevo na sjednici održanoj 18.03.2020. 
godine donijela Odluku o proglašenju stanja prirodne i dr. 
nesreće zbog opasnosti od širenja zaraze bolesti uzrokovane 
koronavirusom (COVID-19) na području Kantona Sarajevo 
("Službene novine Kantona Sarajevo", broj 11/20), kao i člana 
3. Odluke o utvrđivanju visine naknade, načinu naplate i 
mjerama za sigurnu i efikasnu naplatu za privremeno korištenje 
javnih površina na području općine Trnovo ("Službene novine 
Kantona Sarajevo", br. 20/05, 19/09, 12/10 i 10/20), Općinsko 
vijeće Trnovo, na 23 sjednici, održanoj dana 20.06.2020. 
godine, donosi 

ODLUKU 
O UMANJENJU MJESEČNIH NAKNADA ZA 

PRIVREMENO KORIŠTENJE JAVNIH POVRŠINA ZA 
VRIJEME TRAJANJA STANJA PRIRODNE I DRUGE 

NESREĆE NA PODRUČJU OPĆINE TRNOVO 

Član 1. 
(Predmet) 

(1) Ovom Odlukom utvrđuju se uslovi i način umanjenja 
mjesečnih naknada za korištenje javnih površina za 
vrijeme trajanja stanja prirodne i druge nesreće na 
području Kantona Sarajevo, a odnosi se na umanjenje 
naknade za korištenje javnih površina čije donošenje 
odobrenja je u nadležnosti Općine. 

(2) Općina odobrava umanjenje naknade korisnicima sa 
ciljem ublažavanja negativnih ekonomskih posljedica 
uzrokovanih epidemijom virusnog oboljenja "(COVID-
19)". 

(3) Odredbe ove Odluke primjenjuju se na korisnike za koja 
je nadležna služba izdala odobrenje, odnosno koji imaju 
regulisan odnos sa Općinom po osnovu: 
- Zakona o privremenom korištenju javnih površina 

na području Kantona Sarajevo ("Službene novine 
Kantona Sarajevo", br. 20/04, 32/10, 26/12, 32/12-
Ispravka i 24/15) i 

- Odluke o utvrđivanju visine naknade, načinu naplate 
i mjerama za sigurnu i efikasnu naplatu za 
privremeno korištenje javnih površina na području 
općine Trnovo ("Službene novine Kantona 
Sarajevo", br. 20/05, 19/09, 12/10 i 10/20). 

Član 2. 
(Umanjenje naknade) 

Visina i način umanjenja naknade korisnicima iz člana 1. 
stav (3) ove Odluke utvrđuje Općinski načelnik, u visini od 
50% mjesečno bez PDV-a za mjesec mart i april 2020. godine. 

Član 3. 
(Realizacija) 

(1) Realizaciju ove Odluke vrši nadležna služba za izdavanje 
odobrenja za korištenje općinskih javnih površina. 

(2) Obaveza plaćanja naknade po osnovu PDV-a će se 
naknadno definisati u skladu sa pozitivnim zakonskim 
propisima. 

Član 4. 
(Period primjene) 

Ova Odluka je privremenog karaktera i odnosi se na 
period od 01.03 do 31.04.2020. godine. 

Član 5. 
(Stupanje na snagu) 

Ova odluka stupa na snagu danom objave na oglasnoj 
ploči Općine Trnovo, a naknadno će se objaviti u "Službenim 
novinama Kantona Sarajevo". 

Broj 01-02-1586/20 
22. juna 2020. godine 

Trnovo 

Zamjenica predsjedavajućeg 
Općinskog vijeća Trnovo 

Branka Kenjić, s. r. 
 

Odluka objavljena na oglasnoj ploči Općine Trnovo dana 
22.06.2020. godine. 

Na osnovu člana 24. i 117. Statuta Općine Trnovo 
("Službene novine Kantona Sarajevo", broj 12/08), Općinsko 
Vijeće Trnovo, na 23. sjednici održanoj 20.06.2020. godine, 
donosi 

ODLUKU 
O PRODUŽENJU ROKOVA ZA IZMIRENJE OBAVEZA 

PO ZAKLJUČENIM UGOVORIMA 

Član 1. 
Ovom Odlukom uređuje se produženje rokova za 

izmirenje neizmirenih obaveza po zaključenim kupoprodajnim 
ugovorima između pravnih/fizičkih lica i Općine Trnovo, kao 
jedna od mjera suzbijanja negativnih privrednih posljedica 
nastalih usljed posebnih okolnosti koje se nisu mogle 
predvidjeti i na koje se nije moglo uticati, a koje nanose znatnu 
privrednu štetu, a nastale usljed proglašenja stanja prirodne i 
druge nesreće zbog opasnosti od širenja zarazne bolesti 
uzrokovane koronavirusom (Covid - 19) na području Bosne i 
Hercegovine, Federacije Bosne i Hercegovine i Kantona 
Sarajevo. 

Član 2. 
U skladu sa članom 1. ove Odluke, pravnim i fizičkim 

licima koji su sklopili kupoprodajne ugovore sa Općinom 
Trnovo a nisu izmirili obaveze po istim, a koji ugovori su 
zaključeni i/ili je dospijeće plaćanja obaveza po navedenim 
ugovorima nastupilo za vrijeme trajanja stanja prirodne i druge 
nesreće, produžavaju se rokovi za izmirenje obaveza po 
zaključenim kupoprodajnim ugovorima najduže do 60 dana od 
prestanka proglašenja stanja prirodne i druge nesreće zbog 
opasnosti od širenja zarazne bolesti uzrokovane koronavirusom 
(Covid-19) na području Kantona Sarajevo. 

Član 3. 
Produženje rokova iz člana 2. Ove odluke se odnosi na 

sljedeće kupoprodajne ugovore: OPU-IP 449/2020, OPU-IP 
450/2020, OPU-IP 476/2020, OPU-IP 236/2020, OPU-IP 
237/2020, OPU-IP 235/2020, OPU-IP 328/2020, OPU-IP 
327/2020, OPU-IP 339/2020, OPU-IP 338/2020, OPU-IP 


